
Çmime për zyrtarë më të mirë gjyqësor për informim publik  
 
Gjyqtarja Antoaneta Dimovska nga Gjykata themelore Shkup 2, Gjyqtari Vlladimir 
Tufekxhiq nga Gjykata themelore Shkup 1 dhe Kryetari i gjykatës supreme, Jovo 
Vangellovski, janë fitues të Çmimit 2010 për zyrtar më të mirë për informim publik në 
gjykatat në Maqedoni nga Projekti i USAID-it për zbatimin e reformave gjyqësore. 
 
Në një ceremoni më 26 janar, Drejtori i Misionit të USAID-it Michael Fritz ua dorëzoi 
çmimin fituesve dhe i përgëzoi ata për punën e tyre. "Transparenca dhe hapja e 
gjykatave janë çelësi për nxitjen e besimit më të madh të qytetarëve në gjyqësorin," 
tha z. Fritz. "Qytetarët paguajnë taksat që mbështesin sistemin gjyqësor, pra ata kanë të 
drejtën të dinë dhe të monitorojnë punën dhe rezultatet e gjykatave."  
 
Komisioni përzgjedhës, i cili përfshinte gazetarë të shquar, profesionistë nga fusha e 
marrëdhënieve me publikun dhe përfaqësues të gjyqësorit, zgjodhën tre fituesit për të 
nderuar kontributin e tyre në hapjen e gjykatave për publikun. Këta gjyqtarë bënë 
ndryshime të rëndësishme që rezultuan me hapjen e gjykatave të tyre nëpërmjet 
komunikimit transparent me publikun, organizimin e ngjarjeve publike, informimin e 
publikut për punën e tyre, dhe duke iu përgjigjur kërkesave të mediave.  
 
Projekti i USAID-it për zbatimin e reformave gjyqësore është duke ndihmuar gjyqësorin të 
zhvillohet në një degë më të fortë, më efektive dhe të pavarur nga qeveria. Punon për 
të përmirësuar funksionimin e gjykatave dhe për të ndikuar mbi ndryshime strukturore të 
imponuara nga reformat ligjvënëse dhe të nevojshme për të futur praktika 
bashkëkohore të administratës gjyqësore. Projekti i ka forcuar kapacitetet e zyrtarëve 
për informim publik të gjykatave, duke siguruar disa trajnime, udhëzime dhe asistencë 
teknike për përmirësimin e hapjes dhe transparencës të gjykatave.  
 
SHËNIM PËR REDAKTORËT:  
 
Populli amerikan, përmes USAID-it, ka investuar afro 500 milionë dollarë në Maqedoni që nga viti 
1993. USAID zbaton projekte të cilat krijojnë vende të punës, zvogëlojnë korrupsionin dhe 
përgatisin studentët e Maqedonisë për fuqinë e punës. Këto nisma përmirësojnë cilësinë e jetës 
dhe përkrahin kalimin e Maqedonisë kah një demokraci të qëndrueshme dhe të begatë. USAID 
siguron ndihmë ekonomike dhe humanitare në më shumë se 100 vende. Për më shumë 
informacion ju lutemi vizitoni http://macedonia.usaid.gov.  
 
 
 


